
					এই পাতাটির মুদ্রণ সংশোধন করা প্রয়োজন। 
૨૭૨ অধ্যাপক
অধর্ম্ম করার কথা ? আমাদের পরম্পরের মধ্যে ত রাখতে হবে নিশ্চয়ই loyalty ও ধর্ম্মবুদ্ধি, কেবল ঐ ইংরেজ ব্যাটদের সঙ্গে ছলচাতুরী, জুয়াচুরি, যা করা যায় তাতে কোনও দোষ নেই।”
কানাই আবার বল্লে—“ওদের সঙ্গে ছলচাতুরী প্রবঞ্চনায় দোষ হয় না, আমাদের পরস্পরের মধ্যে ছলচাতুরীতেই দোষ হয়, এর কারণটা কি ?”
নায়ক মহাশয় বল্লেন—“কারণ ত অতি সহজ । ওদের সঙ্গে ঘটেছে আমাদের স্বার্থের একটা সংঘর্ষ । কাজেই আমাদের স্বার্থ বজায় রাখবার জন্য আমরা যে কোন রকম ব্যবহারই ওদের সঙ্গে করি না কেন, তাতে দোষ হয় না ।”
এই কথা বলে যেন একটা মস্ত আবিষ্কার করেছেন এইভাবে প্রসন্নতার হাসিতে চারিদিক মুখরিত করে নায়ক মহাশয় আবার zúa-"Everything is fair in love and war.”
কানাই আবার বল্লে—“যদি স্বার্থের খাতিরে ছলনা প্রবঞ্চনা মার্জনীয় হয় তবে আপনার সঙ্গে আমার যেখানে স্বার্থের দ্বন্দ্ব হবে সেখানে আমারও ছলনা প্রবঞ্চনা মার্জনীয় ”
নায়ক বল্লেন—“কিন্তু এখানে যে একটু তফাৎ আছে। এখানে যে হ’ল আমাদের দেশের স্বার্থ । আমাদের দেশের স্বার্থের জন্য ন্যায় অন্যায়, ধর্ম্ম অধর্ম্ম কিছুই আমরা মানব না ।”
কানাই বল্লে—“প্রথমতঃ আমি এইটেই বলতে চাই যে যে কোন কারণেই হোকৃ না কেন, ন্যায় অন্যায়, ধর্ম্ম অধর্ম্ম না মান দেশের স্বার্থ ত রক্ষা করবেই না, বরং এতে মহান অনর্থ আনয়ন করবে। তা ছাড়া, এমন বিভাগ করা কি সম্ভব যে দেশের স্বার্থের বেলা যত খুলী মিথ্যা বলতে পারি, নিজের স্বার্থের বেলা বলব না ? সকল সময়ে

		 এই পাতা শেষ সম্পাদিত হয়েছে ০৭:০৮টার সময়, ৩০ জুন ২০২১ তারিখে।

